
A –Argymhelliad/argymhellion a rheswm/rhesymau: 
Gofynnir i’r Pwyllgor Gwaith gymeradwyo a chefnogi’r Cynllun Rheoli Cyrchfan drafft 
(2023-2028) er mwyn ymgynghori arno gyda rhanddeiliaid allweddol. 
 
Mae’r Cynllun Rheoli Cyrchfan (CRhC) drafft yn nodi dyheadau’r Cyngor o ran rheoli 
cyrchfan yn ystod y pum mlynedd nesaf ac mae’n ystyried strategaethau lleol a 
chenedlaethol, gan gynnwys y Cynllun y Cyngor drafft newydd. 
 
Mae’r Cynllun yn nodi’r egwyddorion a’r gweithredoedd fydd yn esgor ar fuddiannau 
economaidd, cymdeithasol ac amgylcheddol a bydd yn sicrhau fod rhinweddau 
arbennig a chymunedau’r Ynys yn ganolog i’r cynnig twristiaeth, ond ni fydd effaith 
niweidiol arnynt o ganlyniad i hynny. 
Mae’r economi ymwelwyr yn parhau i fod yn holl bwysig a bydd y broses ymgynghori’n 
cadarnhau cefnogaeth rhanddeiliaid i’r ymagwedd hon. 
 

 
 

B – Pa opsiynau eraill wnaethoch chi eu hystyried a beth oedd eich 
rhesymau dros eu gwrthod a/neu ddewis yr opsiwn hwn? 
Mae’r Cynllun hwn yn disodli’r fersiwn flaenorol ar gyfer y cyfnod 2015-2020. Bu oedi 
wrth baratoi’r Cynllun newydd oherwydd y pandemig Covid ac mae’r cynllun yn ystyried 
effeithiau’r pandemig. 
 
Mae’n ofynnol cynnal ymgynghoriad i lywio’r gwaith o baratoi’r Cynllun. 

C – Am ba reswm y mae hwn yn benderfyniad i’r Pwyllgor Gwaith? 
Gofynnir am benderfyniad gan y Pwyllgor Gwaith gan fod angen cymeradwyaeth er 
mwyn i’r Cynllun ddod yn ddogfen gyhoeddus ac i ymgynghori arno. 
 

 
 

Ch – A yw’r penderfyniad hwn yn gyson â pholisi a gymeradwywyd gan y 
Cyngor llawn? 
Mae’r CRhC wedi’i alinio’n llawn â’r Cynllun y Cyngor newydd ac mae’r egwyddor 
cyffredinol allweddol o sicrhau datblygu economaidd cynaliadwy yn greiddiol iddo. Yn 
ogystal, bydd yn sicrhau ein bod, erbyn 2028, wedi: 

▪ manteisio ar fuddsoddiad ychwanegol er budd yr economi leol  
▪ tyfu a hyrwyddo’r economi ymwelwyr mewn ffordd barchus a chynaliadwy i 

sicrhau buddiannau ar gyfer ein cymunedau ac ymwelwyr 
 
Mae’r economi ymwelwyr yn elfen sylfaenol o safbwynt datblygu economaidd 
cynaliadwy Ynys Môn ac mae’r strategaeth yn amlygu’r ymrwymiad i wella hyn 
ymhellach. Fodd bynnag, daeth yn gynyddol amlwg yn ystod y tair blynedd diwethaf y 
gall twristiaeth dilyffethair gael effaith niweidiol ar bobl a rhinweddau unigryw sy’n 
cysylltu’r Ynys mor agos â gweithgareddau twristiaeth ac yn gyrru’r mwyafrif helaeth 
ohonynt. 
 
Bydd y Cynllun yn unioni’r anghydbwysedd hwn ac yn sicrhau, trwy grŵp newydd fydd 
yn cynnwys nifer o sefydliadau/diddordebau, fod buddiannau cynnig bywiog ac 
amrywiol yn gallu gwella rhinweddau allweddol yn gysylltiedig ag iaith, diwylliant, yr 
amgylchedd a threftadaeth. 
 
Mae ymdrechion i wella isadeiledd, megis darpariaeth meysydd parcio, toiledau a 
mynediad, yn rhan allweddol o’r strategaeth, a thrwy sicrhau fod y blociau adeiladu 
hanfodol hyn mewn lle, bydd gennym fwy o gyfleoedd i ryddhau posibiliadau cynigion 
twristiaeth cynaliadwy gwell a fydd yn arwain at fuddiannau economaidd, cymdeithasol, 
iechyd a llesiant i ymwelwyr a phobl Ynys Môn. 
 
Daw’r Cynllun â holl gyfrifoldebau a blaenoriaethau Cyrchfan ynghyd a bydd hefyd yn 
gweithredu fel templed ar gyfer dull mwy cydweithredol a holistaidd o reoli cyrchfan yn 
y dyfodol. 
 

 
 

D – A yw’r penderfyniad hwn o fewn y gyllideb a gymeradwywyd gan y 
Cyngor? 
Mae gan y Swyddogaeth Cyrchfan gyllideb i baratoi’r Cynllun a’i roi ar waith. Fodd 
bynnag, edrychir ar gyfleoedd cyllido allanol eraill i wneud y mwyaf o gyflawni’r Cynllun 
a’i effaith. 
 

 



 

Dd –  Asesu’r effaith bosib (os yw’n berthnasol): 
1 Sut mae’r penderfyniad hwn yn 

effeithio ar ein hanghenion tymor 
hir fel Ynys? 

Twristiaeth yw’r sector economaidd 
mwyaf o hyd. Mae’r Cynllun yn ceisio 
gwneud y mwyaf o’r buddiannau a 
lliniaru’r effeithiau er mwyn gwireddu 
buddiannau economaidd-gymdeithasol 
ystyriol ar gyfer yr Ynys 

2 A yw hwn yn benderfyniad y 
rhagwelir y bydd yn atal costau / 
dibyniaethau ar yr Awdurdod yn y 
dyfodol? Os felly, sut?- 

Y nod yw buddsoddi mewn isadeiledd 
twristiaeth i wella ansawdd, cryfhau 
gwytnwch a lleihau’r baich ariannol ar y 
Cyngor o ran isadeiledd y mae angen 
buddsoddi ynddo. 
Mae’n Gynllun cydgysylltiedig i nodi a 
blaenoriaethu gweithgareddau yn y 
dyfodol. 

3 A ydym wedi bod yn cydweithio â 
sefydliadau eraill i ddod i’r 
penderfyniad hwn, os felly, 
rhowch wybod gyda phwy: 

Cydweithio mewnol ac ar draws 
Gwasanaethau i ddatblygu’r Cynllun 
drafft, a chydweithio ar yr argymhellion. 
Bydd y penderfyniad hwn yn gweithredu 
fel rhagflaenydd ar gyfer ymgysylltu’n 
ffurfiol â rhanddeiliaid. 

4 A yw dinasyddion Ynys Môn wedi 
chwarae eu rhan wrth ddrafftio’r 
ffordd hon ymlaen, gan gynnwys 
y rhai hynny y mae’r 
penderfyniad hwn yn cael effaith 
uniongyrchol arnynt? Esboniwch 
sut:- 

Bydd yr ymgynghoriad ffurfiol yn cynnig 
cyfle i ddinasyddion fireinio’r Cynllun. 
 

5 Nodwch unrhyw effaith y gallai’r 
penderfyniad hwn ei gael ar y 
grwpiau a warchodir o dan 
Ddeddf Cydraddoldeb 2010. 

Mae’r Cynllun yn ceisio darparu cynnig 
sy’n cynnig buddiannau i gymdeithas 
gyfan. 

6 Os yw hwn yn benderfyniad 
strategol, nodwch unrhyw effaith 
y gallai’r penderfyniad ei gael ar y 
rhai hynny sy’n profi anfantais 
economaidd-gymdeithasol. 

Mae’r Cynllun yn ceisio gwella llesiant 
economaidd pobl Ynys Môn a sicrhau 
cyfleoedd cyflogaeth newydd trwy 
dwristiaeth gynaliadwy. 

7 Nodwch unrhyw effaith y gallai’r 
penderfyniad hwn ei gael ar 
gyfleoedd i bobl ddefnyddio’r 
Gymraeg ac ar beidio â thrin y 
Gymraeg yn llai ffafriol na’r 
Saesneg. 

Mae dathlu iaith Gymraeg a diwylliant 
Cymreig yr Ynys yn rhan allweddol o’r 
Cynllun. 
 

 
 



E – Gyda phwy wnaethoch chi 
ymgynghori?                        

Beth oedd eu sylwadau? 

1 Prif Weithredwr / Uwch Dîm 
Arweinyddiaeth (UDA) 
(gorfodol) 

 

2 
 

Cyllid / Swyddog Adran 151 
(gorfodol) 

3 Cyfreithiol / Swyddog Monitro 
(gorfodol) 

4 Adnoddau Dynol (AD)  

5 Eiddo  

6 Technoleg Gwybodaeth a 
Chyfathrebu (TGCh) 

 

7 Caffael  

8 Sgriwtini  

9 Aelodau Lleol  
 
 

F - Atodiadau 
Cynllun Rheoli Cyrchfan Drafft 2023-2028 
 

 

 

Ff – Papurau cefndir (cysylltwch ag Awdur yr Adroddiad am unrhyw wybodaeth 

bellach): 

 
 
 

 



DRAFFT
Cynllun Rheoli Cyrchfan
Ynys Môn
2023 -2028



Cynnwys
• Gosod y cyd-destun

• Gweledigaeth ar gyfer Ynys Môn 2023-2028

• Beth yw Rheoli Cyrchfan?

• Pam Rheoli Cyrchfan? 

• Gwerth economi ymwelwyr Ynys Môn

• Yr heriau a’r cyfleoedd i economi ymwelwyr Ynys 
Môn

• Dull strategol

• Egwyddorion a Blaenoriaethau ar gyfer 2023-2028

• Cynllun gweithredu lefel uchel

• Camau nesaf



Mae’r Cyrchfan ac economi ymwelwyr yn hanfodol i ffyniant a’r
cynnig unigryw sydd gan Ynys Môn.

Mae'r arfordir garw yn gartref i rai o gynefinoedd pwysicaf gorllewin
Ewrop gan gynnwys rhostir yr iseldir, glaswelltiroedd twyni a 
glaswelltir morwrol, ac mae rhywogaethau prin o fflora a ffawna yn
dibynnu ar iechyd y cynefinoedd hyn.  I'r tir o'r arfordir, mae ffeniau
a llynnoedd yn darparu cynefinoedd pwysig a warchodir yn
rhyngwladol i rai o rywogaethau sydd fwyaf dan fygythiad yn
Ewrop.

Yr un mor bwysig yw diwylliant a threftadaeth unigryw Môn yn
olrhain perthynas pobl â lle o'r cyfnod cynhanesyddol, anterth
diwydiannol trylwyr Môn i'r bywiogrwydd diwylliannol a welwn yn
ein cymunedau heddiw

Rydym wedi ein bendithio ag amgylchedd amrywiol sy’n cyd-fynd â
chwmpas amrywiol y cynigion i dwristiaeth a phrofiadau ymwelwyr.
Ynys Môn yw’r sir sy’n dibynnu fwyaf ar y diwydiant hwn yn y DU,
gan gynhyrchu mwy na £360m y flwyddyn yn yr economi leol, ac yn
gymorth uniongyrchol i ~3,698 o swyddi. Felly, mae’n hynod o
bwysig bod y cynllun hwn yn cynorthwyo a darparu buddion
ystyrlon i bobl a chymunedau sydd mor ddibynnol ar y sector hwn.

Fodd bynnag, mae yna fregusrwydd sylfaenol i economi Ynys Môn,
wedi'i nodweddu gan lefelau uchel o ymfudo ymysg pobl ifanc, yn
ogystal â diweithdra ag amddifadedd cymdeithasol. Un o’r prif
anawsterau sy’n wynebu economïau ymylol fel Ynys Môn yw’r gallu
i greu gwaith newydd. Twristiaeth yw un o’r sectorau sy’n gallu, ac
wedi, cyfrannu at ffyniant lleol ac ansawdd bywyd ar Ynys Môn.

Mae’r bregusrwydd hwn yn cael ei adlewyrchu yn yr amgylchedd
naturiol, gyda chynefinoedd a rhywogaethau’n dod yn fwy toredig a
dan hyd yn oed fwy o fygythiad. Gall twristiaeth chwarae rhan
arwyddocaol yn amlygu pwysigrwydd amgylchedd naturiol Ynys Môn,
ac felly’n cynorthwyo’r ‘argyfwng byd natur’ yn ogystal â dod a buddion
iechyd a llesiant.

Fodd bynnag, gall economi ymwelwyr gael effaith negyddol hefyd.
Gall y cynnydd parhaus yn nifer yr ymwelwyr greu pwysau nad oes
croeso iddo ar y gymuned leol.

O ganlyniad, ni ellir gadael i dwristiaeth dyfu heb ei reoli; mae’n rhaid
iddo gael ei reoli mewn modd cynaliadwy, i wneud y gorau o’r buddion
ffyniant hirdymor a lliniaru effaith negyddol posibl.

Drwy ddull cydweithredol, mae gan Ynys Môn y cyfle i weithredu nawr
drwy weithredoedd a chynllunio ymlaen llaw clir. Mae angen
cyfoethogi’r cynnig presennol drwy sicrhau bod yna anghenion
sylfaenol megis seilwaith priffyrdd, mynediad cyhoeddus gwell,
cyfleusterau cyhoeddus a darpariaeth gwybodaeth yn addas, a gwydn
rhag pwysau megis newid hinsawdd.

Wrth sicrhau’r angen sylfaenol hwn, mae gennym gyfle i gynigion
presennol gael eu cryfhau, gan deimlo’n ddiogel o wybod bod y
profiad yn cael ei gyfoethogi ymhellach gan groeso Ynys Môn sydd
eisoes yn gonglfaen i’r cynnig ymwelwyr.

O’r safle hwn sydd wedi ei gryfhau bydd cyfleoedd newydd yn codi, ac
ar y cyd â phartneriaid a chymunedau, gallwn ddatblygu’r cynnig yn
seiliedig ar briodweddau unigryw Ynys Môn mewn modd cynaliadwy.

1. Gosod y cyd-destun

3,698 
Gweithwyr

mewn twristiaeth

68,900 
Trigolion

5.2 miliwn
ymwelwyr

56%
Siarad Cymraeg

Ar gyfer pwy mae'r 
cynllun? 

50Km  
Arfordir

Treftadaeth

32
SSSI’s

Safleoedd o Ddiddordeb
Gwyddonol Arbennig

221 KM Sgwâr
Maint ein

AHNE

1 
UNESCO

Geoparc byd-eang

75 
Henebion

Rhestredig

2nd Busiest 
Port in the UK

And Wales busiest 
cruise port

125 Milltir
Llwybr yr Arfordir

35,843 
Gwelyau



Mae Ynys Môn yn lle arbennig o unigryw, gyda hanes, diwylliant a 
threftadaeth doreithiog, ynghyd â thirweddau sydd heb eu difetha ac ag 
amrywiaeth ecolegol.  

Rydym yn awyddus i gael economi ymwelwyr sy’n empathetig i ymdeimlad
o le’r Ynys, ac sydd o fudd i’r bobl, yr amgylchedd, y diwylliant, y
dreftadaeth a’r iaith, ac sy’n parhau i chwarae rhan hanfodol yn
sefydlogrwydd economaidd yr ynys.

Mae’r cynllun hwn yn awyddus i gyfoethogi’r ysbryd o gydweithio a ffordd
holistig o feddwl i ddatblygu cynnig sy’n gwella’r gwerthoedd allweddol hyn,
a darparu buddion economaidd a chymdeithasol i’r cymunedau lleol.

2. Gweledigaeth ar gyfer Ynys Môn
2023-2028 



Mae rheoli cyrchfan yn ymwneud â ‘rheoli’r cyrchfan ar ei ffurf ehangaf er 
budd pawb’.

• Mae hwn yn gysyniad seiliedig ar le, sy’n ymwneud â’r holl amgylchedd 
lle mae ymwelwyr, pobl leol a thwristiaeth yn rhwydweithio. 

• Mae’n canolbwyntio ar yr elfennau sy’n denu ymwelwyr, yn ogystal â’r 
seilwaith a’r gwasanaethau sy’n cynorthwyo eu hymweliad. Mae’r term 
‘ymwelwyr’ yn berthnasol i’r rhai sy’n treulio’u gwyliau yn yr ardal fel 
twristiaid, ond mae hefyd yn cynnwys pobl leol sy’n ymweld â’r ardal am 
ddiwrnod neu lai.

• Nid yw rheoli cyrchfan felly’n cynnwys twristiaid yn unig, ond effaith 
ehangach pobl, yn cynnwys pobl leol ac ymwelwyr cyfagos, sy’n 
defnyddio gwasanaethau, seilwaith ac yn mwynhau asedau lleol. Mae’n 
ymestyn i bob agwedd o’r economi ac yn gofyn am gydweithio i’w gynnal 
yn effeithiol a chynaliadwy.

• Mae’n ymwneud â rheoli gweithredol, ariannol a ffisegol cyrchfan, yn 
ogystal â’i gynllunio, datblygu a marchnata. 

3. Beth yw Rheoli Cyrchfan?



Mae yna sawl ffactor yn ysgogi’r angen i ddiweddaru cynllun 
rheoli cyrchfan Ynys Môn i’w wneud yn barod i weithio gyda 
heriau a chyfleoedd 2023 a thu hwnt.

Mae’r economi ymwelwyr, a’r cyd-destun gwleidyddol, 
economaidd ac amgylcheddol ehangach yn wahanol iawn i’r hyn 
oedd yn 2015 pan gafodd y cynllun diwethaf ei ddrafftio. 

Mae’r newidiadau hyn, ymysg eraill, yn cael eu dangos yn y 
graffig gyferbyn ac yn egluro’r angen am gynllun wedi ei 
ddiweddaru a model darparu.

Economi ymwelwyr

Cyd-destun economaiddCynaliadwyedd a sero net

Cyd-destun y Polisi

Roedd pandemig Civid-19 yn amlygu’r angen 
i ymgorffori gwytnwch i reoli cyrchfan, gyda’r 
angen i fynd i’r afael â:
 Seilwaith a chapasiti: sut i gael y pethau 

sylfaenol yn gywir, sicrhau buddion ac 
osgoi unrhyw darfu ar bobl leol wrth 
ddarparu profiad ymwelwyr o ansawdd

 Bylchau mewn sgiliau a chyflogaeth yn y 
sector

Mae angen y Cynllun Rheoli Dynodiad hwn i 
gydnabod y cyd-destun newid polisi ers y Cynllun 
Rheoli diwethaf yn 2016, yn cynnwys ond nid yn 
gyfyngedig i:
 Bolisïau lleol, rhanbarthol a chenedlaethol 

allweddol (sy’n cael eu harchwilio ar y 
dudalen nesaf) 

 Llai o gapasiti ar gyfer cymorth / darpariaeth 
gan Awdurdod Lleol

 Diogelu'r iaith Gymraeg
 Arian a Buddsoddiad Ffyniant Bro yng 

Nghaergybi 
 Polisïau a threthi ail gartrefi

Mae’r economi ymwelwyr wedi newid ers 
Cynllun Reoli Dynodiad 2016-2020. Bydd yn 
rhaid i’r strategaeth hon ymateb i: 
 Newid yn y proffil ymwelwyr: ymwelwyr 

dydd yn erbyn ymwelwyr sy’n aros dros 
nos 

 Cynnydd mewn perchnogi ail gartrefi
 Twf mewn gosod eiddo tymor byr 

(Airbnb a VrBo)
 Trawsnewid digidol

Mae risg ffisegol newid hinsawdd, ynghyd â 
phwysau cynyddol nifer yr ymwelwyr ar yr 
amgylchedd yn ysgogi'r angen i fabwysiadu 
arferion mwy amgylcheddol cynaliadwy a’r 
trawsnewid i sero net. Adlewyrchir hyn yn y 
canlynol: 
 Cynllun CSYM Tuag at Sero Net 2022-2025
 Cynllun Bioamrywiaeth
 Yr angen am wytnwch a rheoli adnoddau 

naturiol

4. Pam Rheoli Cyrchfan?



5. Dull strategol
Nod y Cynllun Rheoli Cyrchfan hwn yw ystyried a chynorthwyo’r
amcanon strategol ehangach a nodir yn y polisïau lleol, rhanbarthol
a chenedlaethol yn y diagram gyferbyn. Mae cynlluniau a pholisïau
allweddol wedi eu nodi â seren ac yn cynnwys:

Deddf Llesiant Cenedlaethau'r Dyfodol Llywodraeth Cymru, 2015
Agwedd allweddol o gynnig ymwelwyr Ynys Môn yw amlygu’r
diwylliant a’r iaith ffyniannus yng Nghymru, sy’n cysylltu’n
uniongyrchol â dyheadau’r Ddeddf hon.

Croeso i Gymru: Mae blaenoriaethau ar gyfer yr Economi
Ymwelwyr, 2020-2025 yn annog y sector i gyfuno ffocws lleol yn
gyntaf yn dathlu diwylliant, sgiliau a busnesau cartref a
chymunedau (Bro) gyda lefelau rhyngwladol o ansawdd ac
uchelgeisiau (Byd). Mae hyn, ynghyd â blaenoriaethau allweddol
Croeso Cymru yn cael eu hadlewyrchu yng Nghynllun Rheoli
Cyrchfan Ynys Môn.

Cynllun Corfforaethol CSYM (2023-2028) (2023-2028)
Mae twristiaeth yn rhan allweddol o Ynys Môn, felly mae angen i
bolisïau a chynlluniau’r Ynys gynorthwy’r seilwaith twristiaeth a
busnesau presennol yn ogystal â hyrwyddo’r cyfleoedd i ddatblygu
yn y dyfodol. Yn yr un modd, bydd angen i’r cynllun hwn alinio’n
agos â’r nodau mae Cyngor Sir Ynys Môn yn ceisio eu cyflawni ar
gyfer y gymuned leol.

Ar adeg paratoi’r cynllun hwn, nid oes eglurder ar weithredu’r ardoll
dwristiaeth na chynllun cofrestru statudol. Os yw’n berthnasol, bydd
y cynllun hwn yn cynorthwyo ein gwaith gyda Llywodraeth Cymru i
weithredu’r cynllun yn llwyddiannus.

Deddf Llesiant Cenedlaethau'r Dyfodol (Cymru) 2015Deddfwriaet
h

Y Genhadaeth Ail-
adeiladu a Gwytnwch 

Economaidd

Strategaeth 
Digwyddiadau 

Cenedlaethol ar gyfer 
Cymru 2022 i 2030

Cenedlaetho
l

Lleol CYNLLUNIAU CYNGOR SIR YNYS MÔN

Cynllun Corfforaethol 
CSYM

Cynllun Tuag at Sero Net 
2022-2025

Rhaglen Ynys Ynni Môn

Cynllun Adfywio 
Economaidd Gogledd 
Ynys Môn (CAEGYM)

Cynllun Bioamrywiaeth
(2021-2022)

Croeso i Gymru: 
Blaenoriaethau ar gyfer yr 
Economi Ymwelwyr 2020-

2025

Mae’r graffig yn dangos enghreifftiau o bolisïau, cynlluniau a deddfwriaeth 
berthnasol i’r Cynllun Rheoli Cyrchfan - nid yw’n rhestr gynhwysfawr

Cynllun Ardal o Harddwch 
Naturiol Eithriadol (AHNE)

2023- 2028

Ardoll 
Dwristiaeth 

a Chofrestru 
Statudol (i’w 
gadarnhau)

Memorandwm Cyd-
ddealltwriaeth rhwng 

CSYM a 
Grŵp Llandrillo Menai

Cynllun Gweithredol 
Rheoli Ymwelwyr 2022

Cynllun Rheoli 
Cyrchfan 2023-2028



6. Effaith economi ymwelwyr Ynys Môn

5.28 miliwn 
dyddiau ymwelwyr

*Ffynhonnell: Sefydliad Bevan
Pob ffigwr arall o ddata STEAM 2021

Mae economi ymwelwyr Ynys 
Môn yn darparu ffynhonnell 

sylweddol o incwm a 
chyflogaeth i’r Ynys. Mae’r 
cynllun hwn yn awyddus i 
ddatblygu ei gryfderau a 
chynorthwyo i ddatblygu 

cynaladwyedd

1,067
Rhestr osod tymor 

(AirBnB aVrBo) 
byr

effaith economaidd 
£342.87 miliwn

Gwelwyd cynnydd o 46.7% 
yn yr effaith economaidd yn 
2021 o gymharu â 2010

3,698 o weithwyr llawn 
amser (sectorau’n 
ymwneud â thwristiaeth)

Cynnydd o 53%
mewn rhestriadau 

ers 2017*

0.76 miliwn o ymwelwyr (cyfanswm o 
50%) yn aros mewn llety wedi’i dalu 

amdano

Mae 15% o ymwelwyr y flwyddyn 
(dros 250,000) yn ymweld ym mis 

Awst

1.48 miliwn o ymwelwyr, 
91% o lefel cyn 2020

Mae 97% o ymwelwyr gyda llety mewn llety 
heb wasanaeth

Mae 90% o effaith 
economaidd yn dod o 53% o 
ymwelwyr (y rhai sy’n aros 
dros nos). Mae ymwelwyr 
sy’n aros yn cyfrannu llawer 
mwy y pen yn nhermau 
effaith economaidd

Effaith economaidd yn 2021: Niferoedd yr ymwelwyr yn 2021:

Ffigyrau llety yn 2021:



CYFLEOEDD: 

• Mae ‘darganfyddwch beth sydd ar garreg eich drws’ a ‘meddyliwch yn fyd-eang, 
gweithredwch yn lleol’ wedi cael ei annog ymysg defnyddwyr ers tro, fodd bynnag, yn 
ystod pandemig covid-19 fe ddaeth hyn yn gysyniad mwy pendant

• Dod yn gyrchfan gynaliadwy – mae cwmpasu cynaladwyedd yn gyfle i Ynys Môn 
ddatblygu ei brand ymhellach, er enghraifft drwy hyrwyddo teithio mwy actif a 
chynaliadwy, cwmpasu’r diffyg adeiladau ffyrdd a dod y “ynys werdd”

• Mae’r economi ymwelwyr yn dod â niferoedd o fuddion i’r gymuned leol, ond mae 
yna gyfle i’r rhain gael eu datblygu ymhellach a’u cyfleu’n well.

• Mae diwylliant, treftadaeth, a natur unigryw yn cael ei danwerthu (hanes, yr iaith 
Gymraeg, Geo Park UNESCO, AHNE). Cyfle i wella ymwybyddiaeth o le drwy 
arwyddion a dathlu hunaniaeth leol a brand.

• Twristiaeth Awyr Dywyll Cynorthwyo a hyrwyddo buddion awyr dywyll ymhellach
• Trawsnewid Digidol a marchnata
• Strategaeth Twristiaeth Bwyd 
• Cynnydd mewn chwaraeon antur a thwristiaeth llesiant
• Cyfranogiad ysgol ac addysg – cynyddu ymgysylltiad plant yn dysgu am eu lle
• Cryfder a pherfformiad y sector twristiaeth ar Ynys Môn: yn hanesyddol mae wedi 

perfformio’n well na chyfartaledd Cymru a Gogledd Cymru (dros y cyfnod 2006-2017)
• Llwybr Arfordir Cymru Buddsoddi yn y seilwaith, marchnata a datblygu llwybr yr 

arfordir

7. Yr heriau a’r cyfleoedd i economi ymwelwyr Ynys Môn

HERIAU:

• Mae’r cyllid sydd ar gael i’r awdurdod lleol wedi gostwng yn sylweddol rhwng cyfnod y 
Cynllun Rheoli Cyrchfan diwethaf, yn enwedig i ddigwyddiadau anstatudol (megis 
twristiaeth) ac mae’r proffil cyllido’n aml yn dymor byr, sy’n cyfyngu’r gallu am newid 
strategol

• Gordwristiaeth a chyfyngiadau capasiti
• Cynhwysiant - gall y newid i dechnolegau digidol eithrio peth demograffeg. Dylid 

ystyried proffil oed ac iaith
• Breguster amgylcheddol – mae newid hinsawdd a datblygiad yn bygwth cynefinoedd a 

rhywogaethau lleol yn gynyddol.
• Canfyddiadau o dwristiaeth - ychydig o gydnabyddiaeth sydd i gyfraniad twristiaeth i’r 

Ynys ymysg y gymuned ehangach; fel cyflogwr allweddol, eginwr entrepreneuriaid a 
chyfrannwr i gyflogaeth ehangach mewn manwerthu, cyllid, telegyfathrebu a Phorthladd 
Caergybi. 

• Proffil ymwelwyr - roedd gostyngiad mwy mewn ymwelwyr oedd yn aros o’i gymharu ag 
ymwelwyr dydd yn 2021 o’i gymharu â 2019*. Roedd yna 47% o ymwelwyr dydd yn 
2021, er gwaetha'r ffaith mai dim ond 10% o’r gwariant ydyw (mae’n cyfrannu at yr 
heriau ynghylch capasiti a seilwaith)

• PerchnogionAil gartrefi ac Airbnb yn cynyddu
• Diffyg sgiliau mewn sectorau

Mae’r cynllun hwn yn ystyried yr heriau sy’n wynebu economi ymwelwyr Ynys Môn, yn ogystal â’r cyfleoedd cydweithio, arloesi a thwf cynaliadwy. 

*data STEAM



1. Cymunedau bywiog sy'n cael eu dathlu, eu parchu a'u diogelu

• Economi ymwelwyr lle mae’r cymunedau lleol yn teimlo perchnogaeth a’r grymuster i ysgogi 
ac adfywio’r model twristiaeth.

• Economi ymwelwyr sy’n ymgorffori a defnyddio cryfderau presennol ein hiaith a’n diwylliant 
yn gynaliadwy ac yn dod â’n treftadaeth i gynulleidfa ehangach.

• Economi ymwelwyr lle mae’r diwylliant yn cael ei ymgorffori, ac wrth wraidd pob 
gweithgaredd a chynnyrch hyrwyddo

2. Cynnig gwell i ymwelwyr gyda chynaliadwyedd yn greiddiol iddo

• Economi ymwelwyr all ddatblygu’n gynaliadwy o amgylch cynnig o ansawdd uchel lle mae 
ymwelwyr yn gwerthfawrogi a pharchu diwylliant, treftadaeth ac amgylchedd Ynys Môn

• Economi ymwelwyr seiliedig ar weithgareddau a phrofiadau sy’n manteisio ar ddiwylliant, 
treftadaeth ac amgylchedd ond heb ei ddiraddio.

• Economi ymwelwyr lle mae seilwaith ymwelwyr o ansawdd a hawl i ddarpariaeth yn cynnig 
cyfleoedd hamdden cyfoethocach ac o ganlyniad, iechyd a llesiant gwell.

3. Amgylchedd naturiol sy'n cael ei barchu, ei ddeall, ei wella ac yn helpu i 
fynd i'r afael ag argyfyngau natur a hinsawdd

• Economi ymwelwyr lle mae’r amgylchedd naturiol yn cael ei ddeall a gwelliannau i gyfalaf 
naturiol yn dod â buddion yn nhermau llesiant i bawb.

• Economi ymwelwyr lle mae gweithgareddau mewn cytgord â’r amgylchedd naturiol, ac yn 
cyfoethogi’r cynnig a’r tir a môr lle maent yn cael eu cynnal.

• Economi ymwelwyr sy’n fwy ‘parod ar gyfer newid hinsawdd’ ac yn gynyddol garbon niwtral.
• Economi ymwelwyr lle mae defnyddwyr wedi eu grymuso i gyfrannu’n uniongyrchol i fynd i’r 

afael ag argyfwng hinsawdd a byd natur.

4. Cynnig ymwelwyr sy'n gwasanaethu i wella ein cymunedau, ac o 
ganlyniad mae buddion cymdeithasol a lles yn cael eu gweld

• Economi ymwelwyr lle mae ei seilwaith ac adnoddau’n cael eu cyfoethogi er budd y 
cymunedau lleol, ac sy’n addasu i liniaru effeithiau newid hinsawdd.

• Economi ymwelwyr lle mae pobl leol yn cael cyfleoedd i fod wrth wraidd y cynnig, gan 
fanteisio ar swyddi sgiliau newydd a chadwyni cyflenwi lleol.

• Economi ymwelwyr gyda chynaladwyedd yn greiddiol sy’n gallu datblygu mewn gwerth 
economaidd a chymdeithasol a darparu cyfleoedd iechyd a llesiant i bawb.

8. Egwyddorion a Blaenoriaethau ar gyfer 2023-2028

9. Cynllun Gweithredu Lefel Uchel



Beth ydym am ei wneud? Sut ydym am wneud hyn?Pam mae hyn yn bwysig?

• Byddwn yn darparu’r cynllun rheoli cyrchfan hwn mewn 
cydweithrediad agos â rhanddeiliaid cymunedol lleol i 
sicrhau eu bod yn teimlo wedi eu grymuso i ysgogi 
model twristiaeth adfywiol. 

• Byddwn yn ymgorffori cryfderau presennol ein hiaith a’n 
diwylliant yn gynaliadwy ac yn dod â’n treftadaeth i 
gynulleidfa ehangach. 

• Byddwn yn datblygu economi ymwelwyr lle mae’r 
diwylliant yn cael ei ymgorffori, ac wrth wraidd pob 
gweithgaredd a chynnyrch hyrwyddo.

• O wneud hynny, ein nod yw creu cyrchfan sy’n unigryw 
a dilys i’w fwynhau gan bobl Ynys Môn a 
chenedlaethau’r dyfodol.

Cymunedau bywiog sy'n cael eu dathlu, eu parchu a'u diogelu

• Byddwn yn gweithio gyda phartneriaid i hyrwyddo’r iaith 
Gymraeg a’n treftadaeth ddiwylliannol unigryw ar draws yr 
holl elfennau o’r cynnig ymwelwyr, gan sicrhau cynhwysiant 
a’r diwylliant.

• Byddwn yn ymgorffori a hyrwyddo’r iaith Gymraeg a’n 
treftadaeth ddiwylliannol unigryw ar draws holl elfennau’r 
cynnig ymwelwyr, gan sicrhau bod cynhwysiant a diwylliant 
rhan greiddiol.

• Byddwn yn parhau i ddatblygu’r buddsoddiad yn y 
Strategaeth Bwyd Môn, Llwybr Arfordir Cymru, twristiaeth 
Awyr Dywyll, chwaraeon antur a thwristiaeth llesiant a’u 
dathlu. Byddwn yn rheoli’r rhain gan ganolbwyntio ar 
dreftadaeth leol a chynaladwyedd.

Nid oes dim yn ymgorffori’r ysbryd o le yn fwy na’i
bobl, ei iaith a’i ddiwylliant.

Mae diwylliant a threftadaeth unigryw Ynys Môn yn
allweddol i’w synnwyr o le, gan ei wneud yn gyrchfan
gofiadwy. Hyn, ynghyd â’n hamgylchedd naturiol, yw
sylfaen y cynnig ymwelwyr. Mae yna gyfle i gyfleu a
dathlu hyn ymhellach.



Beth ydym am ei wneud? Sut ydym am wneud hyn?Pam mae hyn yn bwysig?

Cynnig gwell i ymwelwyr gyda chynaliadwyedd yn greiddiol iddo

Mae seilwaith ymwelwyr cynaliadwy drwy gydol y
flwyddyn yn sicrhau bod ymwelwyr yn profi Ynys Môn ar
ei gorau. Bydd cael y rhain yn iawn, gyda chroeso
cymhwysol a synnwyr o fod yn amgylchedd naturiol
unigryw, yn ysgogi i bobl aros yn hirach a dychwelyd.

Bydd sicrhau’r seilwaith a’r cynnig hwn yn diogelu a
chyfoethogi’r amgylchedd ac yn allweddol i dwf
economi’r ymwelwyr mewn modd cynaliadwy.

• Byddwn yn gwella cyfleusterau ymwelwyr yn cynnwys 
meysydd parcio, toiledau, a mannau gwefru cerbydau 
trydan, yn ogystal â rhwydwaith o lwybrau cerdded a beicio 
hygyrch o ansawdd.

• Byddwn yn ystyried ffyrdd gwell o gyfeirio at atyniadau, un 
ai drwy dechnoleg ddigidol neu wella arwyddion a dynodi 
llwybrau.

• Byddwn yn archwilio cyfleoedd i integreiddio ystyriaethau 
rheoli cyrchfan i bob penderfyniad cynllunio i sicrhau bod 
cludiant cyhoeddus, seilwaith a phrosiectau datblygu yn 
cynorthwyo’r economi ymwelwyr a phobl Ynys Môn

• Byddwn yn cydweithio i sicrhau bod ymwelwyr llongau 
mordeithio a rhai dros dro yn darparu buddion economaidd 
a chymdeithasol i’r Ynys yn y modd mwyaf cynaliadwy ac 
amgylcheddol bosibl. 

• Ymgysylltu â phartneriaid i gasglu, cwestiynu a rhannu data 
ynghylch twristiaeth ar Ynys Môn, i ddeall effaith twristiaeth 
mewn gwahanol rannau o’r sir yn benodol.

• Byddwn yn datblygu a hyrwyddo brand Ynys Môn a rennir 
ac ymrwymiad a rennir, gan ddathlu’r gymuned leol, yr iaith 
a’r dirwedd.

• Byddwn yn datblygu cynnig profiad ymwelwyr dynamig ac 
ysbrydoledig yn seiliedig ar fwyniant cynaliadwy o 
rinweddau unigryw Ynys Môn, gan ddechrau drwy gael y 
pethau sylfaenol yn gywir. 

• Byddwn yn sicrhau bod cyfleusterau allweddol a seilwaith 
ymwelwyr o ansawdd uchel.

• Byddwn yn manteisio ar sefyllfa Caergybi fel porth i 
ymwelwyr rhyngwladol. 

• Byddwn yn cryfhau cynnyrch gydol y flwyddyn ar Ynys 
Môn, gan ymestyn y tymor a datblygu nifer cynyddol o 
brofiadau ysgogol i ymwelwyr a thrigolion eu mwynhau tu 
mewn a thu allan.



Beth ydym am ei wneud? Sut ydym am wneud hyn?Pam mae hyn yn bwysig?

• Byddwn yn ymgorffori egwyddorion rheoli cyrchfan 
cynaliadwy effeithiol ar draws pob un o’n meysydd 
gwaith, a sicrhau bod y cynnig yn cyfoethogi yn 
hytrach na diraddio’r amgylchedd naturiol. 

• Byddwn yn defnyddio adnoddau diwylliannol a naturiol 
Ynys Môn i greu a hyrwyddo lle unigryw, arbennig, 
sy’n wahanol i gyrchfannau eraill.

• Byddwn yn gweithio â phartneriaid i gynllunio 
prosiectau sy’n canolbwyntio ar ddarparu tirwedd sy’n 
iachach, yn fwy ecolegol doreithiog a chysylltiol, ac yn 
gallu gweithredu fel catalydd ar gyfer cyfleoedd 
ymwelwyr newydd ac ailgysylltu rhwng pobl a byd 
natur.

• Byddwn yn sicrhau bod pwysigrwydd rheoli cyrchfan 
yn cael ei ddeall yn llawn ac y gallwn wneud ein 
heconomi ymwelwyr yn wydn i’r effeithiau hyn

• Byddwn yn rheoli safleoedd sensitif a datblygu 
ymyriadau i’w gwarchod, eu cyfoethogi a’u cadw nhw.

• Drwy’r broses gynllunio, byddwn yn rheoli datblygiad a 
allai fygwth ansawdd amgylched yr arfordir, apêl yr Ynys 
i ymwelwyr, neu gael effaith unigol anghymesur ar 
fusnesau twristiaeth.

• Byddwn yn sicrhau bod pwysigrwydd rheoli cyrchfan yn 
cael ei ymgorffori yng Ngwaith yr AHNE a phartneriaid yr 
amgylchedd naturiol.

• Byddwn yn defnyddio ymchwil i arfarnu effaith posibl 
newidiadau a ragwelir i natur dymhorol y tywydd ar y 
cynnig ymwelwyr, a chynllunio i liniaru’r effeithiau hyn.

• Byddwn yn archwilio cyfleoedd i gysylltu rheoli cyrchfan 
gyda phrosiectau addasu arfordir/rheoli llifogydd naturiol.

Mae tirweddau, morluniau ac amgylchedd naturiol Ynys
Môn yn amrywiol a dramatig, ond dan fygythiad nifer o
ffactorau yn cynnwys newid hinsawdd, gordwristiaeth a
chynigion twristaidd sy’n diraddio’r gwerthoedd arbennig
hyn.

Ni ellir tanbrisio gwerth cyrchfan ddilys, gydlynol sy’n
doreithiog o asedau naturiol. Mae byd natur yn elfen
greiddiol yn hunaniaeth brand Ynys Môn, yn cysylltu
ymwelwyr a phobl leol i’r lle, ei werthoedd a’i gymeriad. Gall
hyn ysgogi buddion diwylliannol, cymdeithasol, economaidd
a llesiant mesuradwy a dylid ei ddathlu a’i warchod.

Amgylchedd naturiol sy'n cael ei barchu, ei ddeall, ei wella ac yn helpu i 
fynd i'r afael ag argyfyngau natur a hinsawdd



Beth ydym am ei wneud? Sut ydym am wneud hyn?Pam mae hyn yn bwysig?

Cynnig ymwelwyr sy'n gwasanaethu i wella ein cymunedau, ac o 
ganlyniad mae buddion cymdeithasol a lles yn cael eu gweld

15

• Byddwn yn mabwysiadu cyfleoedd ar gyfer cyflogaeth 
siliau uchel gydol y flwyddyn. 

• Byddwn yn cydweithio â’r sector addysg i gydlynu 
gweithredu ar sgiliau, canfyddiad gyrfaoedd mewn 
twristiaeth, prinder sgiliau a chodi ymwybyddiaeth o 
gyfleoedd y gall y sector lletygarwch a thwristiaeth eu 
cynnig. 

• Sicrhau bod pobl leol yn cael cyfleoedd i fod wrth wraidd 
y cynnig, gan fanteisio ar swyddi sgiliau newydd a 
chadwyni cyflenwi lleol.

• Byddwn yn gweithio i sicrhau bod cadwyni cyflenwi 
cynaliadwy, carbon isel lleol yn cael eu datblygu ar 
draws y diwydiant.

• Sicrhau bod y cynnig twristiaeth yn cyfrannu at 
hyfywedd gwasanaethau a chyfleusterau sy’n hanfodol 
i’r cymunedau hynny sy’n ei gynnal.

• Byddwn yn ymgysylltu â’r gymuned i hyrwyddo 
pwysigrwydd yr economi ymwelwyr a chynorthwyo 
seilwaith a gwasanaethau, fel bod preswylwyr, cyrff 
partneriaid a busnesau fel ei gilydd yn rhan o’r 
darparu profiad.

• Byddwn yn cydweithio gyda sefydliadau addysg, 
addysg bellach ac uwch a gweithio gyda phartneriaid 
i nodi’r set sgiliau allweddol a’r problemau adnoddau 
presennol ac i’r dyfodol.

• Byddwn yn gweithio gyda phartneriaid i annog 
ymgysylltu pellach gyda chynhyrchwyr bwyd a 
chadwyni cyflenwi lleol.

• Byddwn yn cynorthwyo mentrau seiliedig ar y sector 
preifat sy’n darparu twf economaidd, gwaith teg, 
uwchsgilio a lleihad mewn ôl troed carbon ar yr Ynys: 
y math o ymddygiadau sydd eu hangen ar gyfer 
diwydiant twristiaeth cynaliadwy. 

Mae’r sector lletygarwch a thwristiaeth yn hanfodol i
economi leol Ynys Môn, ac yn cyflogi llawer o bobl.
Fodd bynnag, mae angen cymorth i fynd i’r afael â’r
prinder sgiliau a deall llawn botensial yr economi
ymwelwyr yn darparu llesiant economaidd, diwylliannol
a chymdeithasol Ynys Môn.

Wrth i hyfforddiant fod yn un broblem posibl tu ôl i hyn,
mae yna ffactorau cymhleth eraill, megis natur
dymhorol nifer o fusnesau, neu’n wir y modd mae pobl
ifanc yn gweld twristiaeth fel gyrfa yn y dyfodol.



Y cam cyntaf i ddarparu Cynllun Rheoli Cyrchfan yw sefydlu model 
partneriaeth newydd ar gyfer Sefydliad Rheoli Cyrchfan (SRhC). 
Argymhellir model partneriaeth newydd er mwyn: 
• sicrhau cydweithio a chefnogaeth partneriaid sector cyhoeddus, 

gwirfoddol a phreifat allweddol;
• gwneud y defnydd gorau o adnoddau presennol;
• hwyluso ffyrdd effeithiol o weithio a allai ddenu buddsoddiad pellach pan 

fo angen i gyflawni amcanion y Cynllun Rheoli Cyrchfan.

Unwaith mae’r SRhC wedi ei sefydlu a’i gynorthwyo gyda Chylch Gorchwyl, 
bydd yn grŵp yn cydweithio i ddiffinio’r camau blaenoriaeth nesaf gyda 
chynllun gweithredu SMART. 

10. Y camau nesaf 

